
Smluhay kari Truku paah hnang kari bitaq patas kari

Ana ini hici ana manu patas ka rudan Truku sbiyaw, kiya ka kiya ni
hmici ungat pdkaan pusu dnuuy Kkari hnang tnan, bitaq sayang yaa piya
kmbkiyan knxalan Imutut dmuuy hnang kari pusu dnuuy hnici rudan, ini
pstuq Imutut tmgsa kngkingal knxalan.

Malu utux ta ka ita Truku 1953 hngkawas paah kari hnang, dmuuy
pnsepuan pusu kari Ruma, kiyao, a, b,c,d,e,g,h,i,j,k, I, m,n,0,p,q,r,
s, t,u, w, X, y, ng; ay, ey, aw, ow, uy, spuun kana do nigan 29 kari pusu
smmalu kari patas.

Murug ta hnang kari rudan matas ta patas kari kana ka kari djiyun
kndsan, yaasa aji lala ka ptasun, kiya do pramas ku rmngaw, paah lukus,
ugun, nnigan, ddaan, ttgsa ni mqgaras 5 klgan kari patas, Saw mha meudus
kndsan, pkrana ni Imutut ana bitag knuwan knkla kndsan ka patas kari

199 ¢

Truku o ida asi ka “smluhay do ini shungi”, “embahang do rmngaw

do matas”, “mtduwa pprngaw ana ima”, babaw mkla kari pnskraya ka pusu
na rmngaw kari saw nii muda ta qmpah “smmalu kari”, “pssli kari”,

“pnsxalan kari” ni “dmuuy kari kndsan kdjiyax”, kari pusu ni knssibus kari

snluan o tai mha mseasug knxalan ta ita Truku, “snluan klgan seejiq”,

“knkla kndsan, ” ni “ttgsa” dsaw nii o pusu bi brihan.

Duri ni saw dmpsluhay o mtduwa paah lukus, uqun, ddaan. ttgsa ni
maaras, pssli saw kuxul su bi smluhay nanak, ni saw djiyun su bi kari burux
o maa “seejiq dmdudul smluhay kari”, “seejiq dmpgaluk kska” ni “seejiq
psdrux dmudul” endaan pnspuan ta rdrudan maatgluhay bi seejiq dmuuy
kari, klaan bi hini ka kari patas Truku o pnaah aji hmut knsuyang bi
nnigan hnang kari, mtbiyax bi muda smmalu endaan pnegkla kari ni smnru
uyas shiyaw.

Nhdaan bi do muda rmisuh matas o “hangan seejiq”, “hangan dxgal”,
“gaya alang”, “hangan alang”, “kari kkla Imnglung”, “kari pnseusa”, “kari
kkla”, “kari knsuyang’’ni “smgasut” dsaw nii, Lukus 0 pala, gbubu, lubuy
baga, lubuy gagay, ramil. Uqun o pajiq qulung, powri gwarux, Ixi skuy,
sruhing, rmala. Nnigan sapah o rhngun, bling, hpuyan, Ibak, srakaw, tgian,
ngangut, saan ngangut. Ddaan o tdruy bahu, tdruy grngul, asu, tdruy paan
gnggaya, asu skaya. Ttgsa o malax matas, pspung matas, mtgsa.,Qqrasan

0 mgaras Mgay Bari, ggaras, rmgrig, meuyas, psping, gmita sasaw samaw,

mkan pntrian dsaw nii..

